
ᑫᑯᓇᐣ ᑲᑐᑕᒪᐣ ᑭᒋᓀᐣᑕᑿᓄᐣ ᐊᐘᔑᒣ ᒪᐘᐨ ᓄᑯᒼ᙮

ᑲᓴᑲᐦᐃᑲᑌᐠ ᒥᓄᔭᐏᓂᐠ ᒣᑿᐨ 
COVID-19 ᑲᐃᓯᓭᐠ

 

canada.ca/le-coronavirus          1-833-784-4397

ᐅᑕᐱᓇᐣ ᒪᒪᑕᐘᐱᑯᐠ ᐃᐍ COVID ᐏᑕᒪᑫᐏᐣ ᐊᐸᒋᒋᑲᓇᐱᑯᐢ᙮
ᑭᑲᑭᐏᒋᑢ ᐊᒍᓂᑲᑌᐠ ᐃᐍ ᐊᔓᐦᐃᐍᐏᐣ᙮

ᒣᑿᐨ ᑲᐱᒥ ᐊᐸᒋᒋᑲᑌᑭᐣ ᒋᐡᑕᐦᐃᑫᐏᓇᐣ ᒥᓯᐍ ᑲᓇᑕ, ᐱᒥᐘᐍᓇᐃᓇᐣ ᐁᑲ ᑫᐏᒋ ᐊᑯᓯᔭᐣ ᑐᑕᒧᐏᓇᐣ ᐁᑿ ᑲᑕᔑᑫᔭᐣ 
ᐃᓀᑫ ᑫᐏᒋ ᑲᓇᐍᐣᑕᑯᓯᔭᐣ ᐁᑿ ᑲᔦ ᑯᑕᑭᔭᐠ ᐊᐏᔭᐠ᙮ ᒋᐡᑕᐦᐅᑯᔭᐣ ᑲᓇᑕᒪᑯᐣ, ᔕᑯᐨ ᒣᑿᐨ ᓄᑯᒼ, ᒋᐡᑕᐦᐃᑲᓇᐣ ᑲᐏᐣ 
ᒋᓇᐱᐡᑲᑫᒪᑲᑭᐣ ᐃᑵᓂᐘᐣ ᒥᓯᐍ ᐱᑯ ᑲᐃᔑᓇᑕᐍᐣᑕᑿᑭᐣ ᒥᓄᔭᐏᓂᐠ ᐘᐍᓇᐦᒋᑫᐏᓇᐣ, ᐃᑵᓂᐘᐣ ᑲᔦ 
ᑲᐃᔑᐸᐯᔑᑯᓇᓂᐘᐠ ᐊᔭᑿᒥᓯᐏ ᑐᑕᒧᓂᐧᓇᐣ᙮ 

ᐊᔭᑿᓂᓯᐣ ᐃᒪ 
ᐘᐏᒋᐏᑐᐏᓂᐠ 
ᑯᑕᑭᔭᐠ ᐅᒋ 
ᐊᐏᔭᐠ᙮

ᑐᑕᓂᐣ ᐃᑵᓂᐘᐣ 
ᑭᑐᐏᔭᓱᐱᒪᑎᓱᐏᓂᐠ, 
ᑭᐘᐏᒋᐏᑐᐏᓂᐠ 
ᐁᑿᑭᒪᒥᑐᓀᐣᒋᑫᐏᓂᐠ 
ᓇᑕᐍᐣᑕᒧᐃᓇᐣ᙮

ᐊᒍᓇᐣ ᐊᔓᐦᐃᐍᐏᓇᐣ 
ᐃᐍ ᐅᒋ COVID-19 
ᐃᒪ ᑭᑕᔑᑫᐏᓂᐠ᙮

ᑲᓄᑫᐣ ᐃᐍ: 

ᑕᐸᓯᓇᑿᐣ ᑫᑭᐏᒋ ᐊᑯᓯᓇᓂᐘᐠ ᑭᐡᐱᐣ ᐃᐡᐱᓭ ᑫᑭᐏᒋ ᐊᑯᓯᓇᓂᐘᐠ ᑭᐡᐱᐣ

ᐘᐸᒥᐠ ᐃᑵᓂᐘᐠ ᐁᐦᑕ ᐊᐏᔭᐠ ᑲᐏᒋᔭᒪᑢ ᑭᑲᐯᔓᐏᓂᐠ᙮

ᐊᑿᒋᐠ ᑕᔑᑫᐣ ᐃᑵᓂᐘᐠ ᐊᐏᔭᐠ ᐘᐸᒪᑢ ᐁᑲ ᑲᐏᒋᔭᒪᑢ 
ᑭᑲᐯᔓᐏᓂᐠ᙮

ᑭᐣ ᐁᑿ /ᓇᐣᑕ ᐃᑵᓂᐘᐠ ᐊᐏᔭᐠ ᐁᐱᒥᐣᔕᐦᐊᒣᑭᐣ 
ᑭᐱᑎᓂᑫᐏ ᑐᑕᒧᐏᓇᐣ: ᓇᐘᒋᓂᐦᐃᐠ ᐊᐏᔭᐠ ᑲᐘᐸᒪᑢ, 
ᐊᒋᓇ ᐱᑯ ᐁᐦᑕ, ᐁᑿ ᒪᐘᐨ ᒋᑲᑵᑭᒋᓂᑲᑌᐡᑯᑕᑎᔦᐠ ᑫᐃᔑ 
ᓯᓭᑵᐣ, ᑭᑭᐡᑲᒣᑭᐣ ᐊᑯᐏᐣᑵᐱᓱᓇᐣ, ᐁᑿ ᐁᐸᔭᑭᓇᒣᑭᐣ ᐁᑿ 
ᐁᑲᓯᐣᒋᔦᐠ ᔓᑊ ᐁᑿ ᓂᐱ ᐁᔭᐸᒋᑐᔦᑭᐣ᙮

ᐃᒪ ᑲᐃᔑ ᐃᓯᓭᐠ ᒥᔑᐣ ᒥᓯᐍ ᐱᑯ ᒥᓄᔭᐏᓂᐠ 
ᐘᐍᓇᐦᒋᑫᐏᓇᐣ ᑿᔭᑕᒋᑲᑌᐘᐣ ᑫᐏᒋ ᐊᒍᓂᑲᑌᐠ ᐃᐍ 
COVID-19 ᐊᔓᐦᐃᐍᐏᐣ᙮ ᐅᐍ ᑕᐡ ᒪᐘᐨ ᐊᐘᔑᒣ 
ᑭᒋᓀᐣᑕᑿᐣ ᑲᐏᒋ ᐊᐡᑯᐦᐃᑎᓇᓂᐘᐠ ᐃᑵᓂᐘᐠ 
ᑲᐸᐸᑲᓂᓇᑯᓯᐘᐨ ᐊᑯᓯᐏ ᒪᐣᒍᔕᐠ ᑲᒥᑯᐡᑲᑌᐣᑕᒥᐦᐃᐍᐘᐨ᙮ 

ᐃᒪ ᑲᐃᔑ ᐃᓯᓭᐠ ᑿᔭᐠ ᒋᐏᒋ ᔐᔕᐏᐱᑎᑫᓂᐍᐠ ᐃᒪ 
ᐱᑎᑫᓂᐍᐏ ᐱᒼᐸᐣᒋᑲᓂᐠ ᓇᐣᑕ ᑕᐏᓂᑲᑌᑭᐣ ᐃᐡᑿᑌᒪᐣ 
ᐁᑿ/ᓇᐣᑕ ᐸᐸᐳᓇᐣ᙮

ᐃᒪ ᑲᐃᔑ ᐃᓯᓭᐠ ᐁᑲ ᐁᐱᑎᑫᓂᐍᓭᐠ ᐃᐍ ᐅᒋ ᐁᑲ ᐠᒉᑯᐣ 
ᐁᐦᑕᑿᑭᐣ ᔐᔕᐏᓂᐍᓭᒋᑫᐏᓇᐣ ᓇᐣᑕ ᐁᑲ ᑲᔦ 
ᐁᑭᑕᐏᓂᑲᑌᑭᐣ ᐃᐡᑿᑌᒪᐣ ᐁᑿ/ᓇᐣᑕ ᐸᐸᐳᓇᐣ᙮

ᑭᑲᓂᑭᓇᐠ ᐊᐏᔭᐠ ᑫᐯᔑᒋᐦᐊᑢ ᐃᑵᓂᐘᐠ ᐊᐏᔭᐠ ᐊᑿᒋᐠ 
ᐃᒪ ᑭᑲᐯᔓᐏᓂᐠ ᑲᑕᔑᐏᒋᔭᒪᑢ᙮

ᐃᒪ ᐱᑎᑲᒥᐠ ᑭᑕᔑᑫ ᑲᐃᔑᑭᐱᓴᑲᐠ (ᐁᑲ ᐁᐱᑎᑫᓂᐍᐠ) 
ᐁᑿ ᑲᐃᔑ ᒥᔑᓂᓇᓂᐘᐠ ᐁᐘᐸᒪᑢ ᐊᐏᔭᐠ ᐁᑲ ᑲᐏᒋᔭᒪᑢ 
ᑭᑲᐯᔓᐏᓂᐠ᙮

ᑭᐣ ᐁᑿ /ᓇᐣᑕ ᐃᑵᓂᐘᐠ ᐊᐏᔭᐠ ᑲᐏᐣ ᐁᐱᒥᐣᔕᐦᐊᒣᑭᐣ 
ᑭᐱᑎᓂᑫᐏ ᑐᑕᒧᐏᓇᐣ: ᑲᐏᐣ ᒋᓇᐘᒋᓂᐘᐨ ᐊᐏᔭᐠ 
ᑲᐘᐸᒪᑢ ᓇᐣᑕ ᐊᒋᓇ ᐁᐦᑕ ᑲᐘᐸᒪᑢ, ᐁᑿ ᑲᐏᐣ ᒪᐘᐨ 
ᒋᑲᑵᑭᒋᓂᑲᑌᐡᑯᑕᑎᔦᐠ ᑫᐃᔑ ᓯᓭᑵᐣ, ᑲᐏᐣ ᒋᑭᑭᐡᑲᒣᑭᐣ 
ᐊᑯᐏᐣᑵᐱᓱᓇᐣ, ᐁᑿ ᑲᐏᐣ ᐁᐸᔭᑭᓇᒣᑭᐣ ᐁᑿ ᐁᑲᓯᐣᒋᔦᐠ 
ᔓᑊ ᐁᑿ ᓂᐱ ᒋᔭᐸᒋᑐᔦᑭᐣ᙮ 
ᐃᒪ ᑲᐃᔑ ᐃᓯᓭᐠ ᑲᐏᐣ ᒋᔭᔭᑭᐣ ᓇᐣᑕ ᐁᑎᐱᑕᓯᑭᐣ ᐱᑯ ᒥᓯᐍ 
ᐱᑯ ᒥᓄᔭᐏᓂᐠ ᐘᐍᓇᐦᒋᑫᐏᓇᐣ ᑲᑿᔭᑎᓂᑲᑌᑭᐣ ᑫᐏᒋ 
ᐏᒋᐦᐃᐍᓭᑭᐣ ᒋᔭᒍᓂᑲᑌᑭᐣ ᐊᔓᐦᐃᐍᐏᓇᐣ ᐃᐍ COVID-19, 
ᐁᑿ ᑯᑕᑭᔭᐠ ᐸᐸᑲᐣ ᐊᑯᓯᐏ ᒪᐣᒍᔕᐠ ᑲᒥᑯᐡᑲᑌᐣᑕᒥᐦᐃᐍᐘᐨ᙮

ᑫᑯᓇᐣ ᑕᑭᐏᒋ ᐊᒋᓭᐘᐣ, ᐁᑿ ᑲᑕᐸᓴᑭᐣ ᑫᑭᐤᒋ ᐊᑯᓯᔭᐣ ᑕᑭᐏᒋ ᐊᐦᐱᐣ ᐃᐡᐱᓭᐘᐣ ᑫᑭᐏᒋ ᐊᑯᓯᔭᐣ᙮ ᒪᒥᑐᓀᐣᑕᓂᐣ ᑫᑭᐤᒋ ᐃᓯᓭᑭᐣ ᑫᑯᓇᐣ 
ᒷᔦ ᓴᑲᐦᐊᒪᐣ, ᔕᑯᐨ ᑲᔦ ᒣᑿᐨ ᐊᑿᒋᐠ ᐁᔭᔭᐣ᙮

ᑭᔭᐱᐨ ᑫᑯᐣ ᐏᑭᑫᐣᑕᒪᐣ 
ᐃᐍ ᐅᒋ COVID-19:

ᑲᓇᐍᓂᒥᑎᓯᐣ ᐁᑿ ᑲᔦ ᐃᑵᓂᐘᐠ ᑯᑕᑭᔭᐠ 
ᐊᐏᔭᐠ ᐃᐍ ᐅᒋ COVID-19 ᒋᑕᔑ:

ᑭᑲᑭᐏᑎᓇᐣ ᒪᒪᑕᐘᐱᑯᐠ ᐃᐍ ᑲᒧᒋᒥᑵᓇᓂᐘᐠ COVID ᐏᑕᒪᑫᐏᐣ 
ᐊᐸᒋᒋᑲᐣ ᐃᒪ ᐃᔕᔭᐣ ᐊᐸᒋᒋᑲᐣ ᐊᑕᐏᑲᒥᑯᐠ ᓇᐣᑕ ᑯᐠᓫ ᒣᑕᐍᐏᐣ 
ᐃᒪ ᑭᒪᒪᑕᐘᐱᑯᓯᒥᐠ᙮

ᑫᑲᐯᔓᐏᓂᐠ ᑕᓇᐱᐣ ᓂᑲᑌ ᐅᒋ ᑯᑕᑭᔭᐠ ᐊᐏᔭᐠ ᑭᐡᐱᐣ 
ᐁᔭᑯᓯᐘᒪᒋᐦᐅᔭᐣ ᓇᐣᑕ ᐁᑭᐏᑕᒪᑯᔭᐣ ᒋᓴᑲᑭᐣᑎᓯᔭᐣ 
ᐁᔭᑯᓯᔭᐣ ᓇᐣᑕ ᒋᓴᑲᑭᐣᑎᓯᔭᐣ ᐁᔭᑯᓯᐘᓀᐣ ᑭᐡᐱᐣ᙮ 

ᑲᐏᐣ ᐃᔕᐣ ᑲᐃᔑ ᐊᑲᓯᑕᐏᓴᑲᐠ (ᐁᑲ ᓇᐣᑕ ᑲᐏᒋ 
ᐱᑎᑫᓂᐍᐠ), ᐁᑿ ᑲᐃᔑ ᒥᔑᓂᓇᓂᐘᐠ ᐊᐏᔭᐠ ᐃᒪ 
ᑲᔭᐘᐨ ᐁᑲ ᑲᐏᒋᔭᒪᑢ᙮

ᐱᒥᐣᔕᐦᐊᓂᐣ ᒥᓯᐍ ᐱᑯ ᒥᓄᔭᐏᓂᐠ 
ᐏᑕᒪᑫᐏᓇᐣ ᐁᑿ ᑫᐃᔑ ᒪᔭᒼ ᐘᐍᓇᒋᑲᑌᑭᐣ 
ᑫᑯᓇᐣ ᑫᑐᒋᑲᑌᑭᐣ᙮

ᒪᒥᑐᓀᐣᑕᐣ ᐃᐍ ᐊᔓᐦᐃᐍᐏᐣ COVID-19 ᐃᒪ 
ᑭᑕᔑᑫᐏᓂᐠ, ᐃᐍ ᑲᔦ ᑲᐃᔑ ᐸᐸᑲᓂᓇᑯᓯᐘᐨ ᐊᑯᓯᐏ 
ᒪᐣᒍᔕᐠ ᑲᒥᑯᐡᑲᑌᐣᑕᒥᐦᐃᐍᐘᐨ᙮

ᒪᒥᑐᓀᐣᑕᐣ ᑭᐣ ᑫᒍᐍ ᑫᔭᐱᒋ ᐏᒋ ᐊᓂᒥᓭᐘᓀᐣ ᐃᒪ, 
ᑭᐡᐱᐣ ᐊᐘᔑᒣ ᑫᑭᐏᒋ ᑭᒋ ᐊᑯᓯᐘᓀᐣ ᓇᐣᑕ ᑫᑭᐏᒋ 
ᑭᒋ ᐃᓯᓭᐘᓀᐣ ᐃᐍ ᐅᒋ᙮

ᒪᒥᑐᓀᐣᑕᐣ ᑲᐃᔑ ᑫᑭᐏᒋ ᐊᑯᓯᐘᑵᐣ ᐃᑵᓂᐘᐠ 
ᑭᑲᐯᔓᐏᓂᐠ ᐊᐏᔭᐠ ᐁᔭᐱᒋᓇᑿᓂᑵᐣ ᑫᑭᐏᒋ 
ᐃᓯᓯᑯᐸᓀᐣ᙮

ᒪᒥᑐᓀᐣᑕᓂᐣ ᑕᐡ ᑫᐃᔑ ᐸᑲᒥᐡᑲᑫᒪᑲᑭᐣ ᑭᐱᒪᒋᐦᐅᓂᐠ 
ᐁᑿ ᑲᐃᔑ ᐯᔑᑯᔭᐣ ᑭᑎᓯᓭᐏᓂᐠ ᑭᐡᐱᐣ ᓇᑕᐍᐣᑕᑯᓯᔭᐣ 
ᒋᓴᑲᑭᐣᑎᓯᔭᐣ ᐁᔭᑯᓯᐘᓀᐣ ᓇᐣᑕ ᒋᓴᑲᑭᐣᑎᓯᔭᐣ ᐁᔭᑯᓯᔭᐣ᙮

ᒪᒥᑐᓀᐣᑕᐣ ᒋᐊᒍᓇᒪᓂᐣ ᐊᐣ ᒥᓂᑯᐠ ᐁᔭᐸᒋᑐᔭᐣ ᐃᑵᓂᐘᐣ 
ᒥᓂᑵᐏᓇᐣ ᐁᑿ ᑯᑕᑭᔭᐣ ᒪᐡᑭᑭᐣ ᑫᑭᐏᒋ ᐸᑲᒥᐡᑲᑯᔭᓂᐣ 
ᑲᐏᓀᐣᑕᒪᐣ ᑫᑯᓇᐣ ᑫᑐᑕᒪᓂᐣ ᐁᑿ ᑫᐏᒋ ᐊᒍᓭᑭᐣ ᑫᑭᐏᒋ 
ᐱᒥᐣᔕᐦᐊᒪᓂᐣ ᒥᓯᐍ ᐱᑯ ᒥᓄᔭᐏᓂᐠ ᐏᑕᒪᑫᐃᓇᐣ ᑫᐃᔑ 
ᐱᒥᐣᔕᒪᓂᐣ᙮

$

ᑭᑫᐣᑕᒧᐏᓇᐠ ᐅᒋ ᐅᓂᓇᓂᐣ ᑫᑯᓇᐣ ᑫᑐᒪᐣ

ᑲᑭᑕᐍᐣᑕᐣ ᐃᐍ ᐅᒋ COVID

